
H H H P4 martxoaren.9ko 24/99 foru dekretua, udal esparruko gazte
BIZkaIk_O Foru DIquaCIQn Foral elkargotasuna suztatzeko, bera-rekin zerikusia duten egitarauen-tzat
= Aldundia de Bizkaia bizkaia lurralde historiko-ko udalei edo udal erakunde autonomiadunei

zuzendutako di-rulaguntzen emakida araupetuz.

Kultura Saila Departamento de Cultura

Bizkaiko Foru Aldundiak udal esparruko Astialdiko Gazte Elkargoek sustatu eta garatutako jarduerei buruzko
egitarauak suztatu nahi ditu.

Guzti horrengatik, Kultura saileko foru diputatuak proposatu eta Foru Aldundi honen gobernu kontseiluak
1999.eko martxoaren 9ko bileran eztabaidatu eta onetsi ondoren, hauxe

XEDATU DA:

1. artikulua.- xedea

1. Honako foru dekretu honen xedea, legez eratuta eta doazkien erroldeetan sartuta daudela egiazta eta udal
mailako jarduera esparrua bakar bakarrik izan dezaten Astialdiko Gazte Elkargoek sustatu eta garatutako
gazteri-jardueren egitarauak egiteratzeko Bizkaia Lurralde Historikoko udalei edo udal erakunde
autonomiadunei dirulaguntzak emateko arautegi arautzailea ezartzea da.

Aipatutako dirulaguntzen emakida, konkurrentzi soilaren sistemaz egingo da.

2. lIrakaskuntzan eragina duten jarduera guztiak, lehiaketazko kirol agerpenak zein kirol agerpen berezituak,
euren ekintzapide eremua antzertian, musika edota dantzan dutenak eta obren finantzazioa edo
ekipamenduen eskuraketa dakartzatenak beren beregi geldi-tzen dira honako Foru Dekretu honen aplikazio
eremutik kanpo. Era berean, Udalek edo Udal Erakunde Autonomiadunek eurek egin edota zuzentzen
dituzten jardueren egitarauak ere dekretu honetatik kanpo gelditzen dira.

2. artikulua.- onuradunak

Honako Foru Dekretu honen xedea bete eta zerga betebeharrak eta Gizarte Segurantzarekingoak eguneratuta
dituztela agiri bidez ziurta dezaten Bizkaiko Lurralde Historikoko udal guztiek edo euren menpeko Udal Erakunde
Autonomiadunek lortu ahal izango dituzte foru dekretu honetan araupetutako dirulaguntzak.

3. artikulua.- erantsi beharreko dokumentazioa

1. Interesatuta dauden udal edo Udal Erakunde Autonomiadunek, euren eskabidearekin batera honako
dokumentazio hau aurkeztu behar izango dute:

a) | eraskinaren araberako agiria (toki erakundeen zerrenda) behar den legez beteta.

b) Gizarte Segurantzarekingo betebeharrak egunean dituela egiazta dezan Gizarte Segurantzaren
Bizkaiko Diruzaintza Nagusiak egindako ziurtagiria eta Zergabidezko betebeharrak egunean dituela
egiazta dezan Ogasun eta Finantzen Sailak egindako ziurtagiria.

2. Aurrean aipatutako eraskinean ager daitezen udal esparruko erakundeek honako hauek aurkeztu behar
izango dituzte Bizkaiko Foru Aldundiaren Gazteri Zerbitzuan: legeztatutako estatutuen, Elkarteen Erregistroko
inskripzio ebazpenaren, zuzendaritza organoaren gaurkotutako eraketaren eta Identifikazio Fiskalaren
Kodeari dagokion txartelaren kopia eta bere izaera benetakotu dezaten dokumentuak, aurretiaz aurkeztuta
egon eta aldakuntzarik izan ez dutenean salbu.

4. artikulua.- epeak

1. Eskabideak Foru Dekretu honen eraskin gisa agertzen den eredu ofizialean aurkeztu ahal izango dira
Errekalde Zumardiko 30eko 1. solairuan dagoen Kultura Saileko Gazteria Zerbitzuan (astelehenetik ostiralera
bitartean 8,30etatik 13,30etara) edo bestela, azaroaren 26ko 30/92 legeko 38-4 atalean zehazten den
moduan, horretarako epea 1999.eko apirilaren 30era artekoa, hori barruan, izango delarik; eskabideek
Alkateak edo Udal Erakunde Autonomiaduneko Lehendakariak izenpeturik egon beharko dute.

2. Udal edo Udal Erakunde Autonomiadun bakoitzeko eskabide bakar bat onartuko da, eta horrek ez du ekarriko
eskabidean sartu daitezken udal esparruko erakundeen kopurua kuantifikatzeko inolako murizketarik.
Ezpabere, erregistratutako lehenengo eskabidea bakarrik ebatziko da.

3. Eskabideetan eskatzen diren datuak azaldu ez edo horiek aipatutako dokumentazioarekin batera aurkeztu ez
daitezenean, dagokion Udalari edo Udal Erakunde Autonomiadunari errekerimendua egingo zaio hamar
eguneko epearen barruann ikusitako hutsuneak zuzen ditzan, horrela egiten ez badu interesatuak bere
eskabideari atzera egin diola ulertu eta tramite gehiagorik egin gabe artxibatu egingo dela jakineraziz.

4. Errekerimendu hori Foru Ogasun eta Gizarte Segurantzaren ziurtagirien aurkezpenari buruzkoa izan
dadinean, eskabideak aurkezteko jarritako epearen barruan zorrik ez dutela azal dezaten ziurtagiriak baino ez
dira baliozkotzat joko. Zorra epe horretatik kanpo likidatu dela adieraz dezaten ziurtagiri guztiak ez dira
baliozkotzat joko eta dirulaguntza eskatzailea ez da inola ere onuradun izango.

Zerga-betebeharrak eta Gizarte Segurantzarekingoak eguneratuta izatean datzan egoera horri emakida egin
arte eutsi behar izango zaio, bestela aurreko zatian adierazitako ondorioak izango dira.

5. Beharrezkotzat jo dadinean, Bizkaiko Foru Aldundiak, erakunde eskatzaileei, aurkeztutako eskabideak ebatzi
ahal izateko beharrezkotzat jo dezan osagarrizko dokumentazio guztia eskatu ahal izango die, hori betetzeko
hamar (10) eguneko epe berria jarriz, hori betetzen ez bada gaitz iritzitakotzat joko delarik.

5. artikulua.- irizpideak

1. Udal esparruko Gazteri eta Astialdiko Elkargoek sustatu eta garatzen dituzten jarduerei buruzko egitarauak
finantzatzeko dirulaguntzak, haien gastuetako mentsa betetzeko izango dira, sekula ere ez dira izango
jardueraren kostu osoa betetzeko.

2. Dirulaguntza hoien gehienezko zenbatekoak ezin gaindi dezake jarduera garatzeko aurrekontuan dagoen
gastuaren %30a.

6. artikulua.- ebazpena

1. Eskabideak, Kirol eta Gazteriko Zuzendari Orokorraren proposamenez, Gazteri Zerbitzuaren aurretiazko
txostenaz, aurkezten direnetik bost hilabetetako epearen barruan Kultura Saileko Foru Diputatuak ebatziko
ditu.

2. Epe hori bukatu ondoren eskabideei buruzko ebazpen berezirik jakinerazi ez bada, horiek ezetsitakotzat joko
dira, gero modu bereziz ebaztearen kaltetan gabe.

3. Dirulaguntza emateko kontuan izandako baldintzaren baten aldaketak, eta dena dela, aldiberean estatu edo
nazioarte mailako beste administrazio edo erakunde publiko edo pribatuek emandako beste dirulaguntza edo
laguntza batzuk lortzeak, emakidari buruzko ebazpenaren aldakuntza ekar dezake

Foru Dekretu honen bitartez araututako dirulaguntzei doazkien zenbatekoa, bera bakarrik edo beste dirulaguntza
edo laguntzaren batekin batera, inola ere ez da izango onuradunak gara dezan jardueraren kostua baino
haundiagoa.

7. artikulua.- ordainketak

1. Dirulaguntza emakidaren jakinerazpena egin eta berehala, Kultur Ekintza Zerbitzuak dagokien zenbatekoen
ordainketa egingo du Ogasun eta Finantzako Foru Sailaren aurrean, eta onuradunei ez zaie horretarako
inolako bermerik eskatuko.

Dirulaguntzei doazkien betebeharrak aitortu eta ordainketa egin baino lehen, onuradunek zerga betebeharrak
eta gizarte segurantzarekingoak eguneraturik dituztela egiaztatuko da.

2. Horren egiaztapena egin ondoren onuradunen batek zorren bat badauka, errekerimendua egingo zaio 10
(hamar) eguneko epearen barruan zor hori likida dezan, hori egiten ez badu emandako dirulaguntza jasotzeko
eskubidea galdu egingo duela jakineraziz.

8. artikulua.- konpromezuak

Foru Dekretu honen babespean emandako dirulaguntzen onuradunek ondoko baldintzok beteko dituzte:

1. Udalek edo Udal Erakunde Autonomiadunek Bizkaiko Foru Aldundiaren Kultura Sailak eska diezazkiekeen
informazio guztia emateko konpromezua hartzen dute.

2. Jarduera burutu dela frogatzea, horretarako jasotako dirulaguntzaren banatzeari buruzko memoria Il
eraskinaren arabera aurkeztu delarik (Dirulaguntza Banaketa).

3. Udal mugarte mailako elkarte onuradunei doazkien ordainketak egin direla esan dezaten ziurtagiriak
aurkeztuz emandako dirulaguntzaren zenbatekoari dagokion gastuaren aplikazioa frogatzea.

2. eta 3. idazatietako memoria eta dokumentauk aurkezteko epeari 2000.eko urtarrilaren 31n emango zaio
amaiera.

4. Administrazio emaleak eta Kontu Publikoen Euskal Epailaritzak egin di-tzaten frogaketa-jarduketen pean
jartzea.

5. Entitate emaleari, estatukoak edo nazioartekoak diren Administrazio edo Ente
Publikoetatik helburu bera lortzeko datozen beste dirulaguntza/k edo laguntza/k
jaso dela/direla komunikatzea.

9. artikulua.- itzulketa
1. Udalek edo Udal Erakunde Autonomiadunek dirulaguntza gisa jasotako zenbatekoen itzulketa egin beharko
dute honako kasu hauetan:
a) Zuritzeko eginbeharra betetzen ez denean.
b) Dirulaguntza, horretarako beharrezkoak diren baldintzak bete gabe lortzea.
c) Dirulaguntza emana izan zeneko helburua ez betetzea.

2. Diruz lagundutako jardueraren kostuari dagokion finantzaketa-sobera ere, itzultzeko arrazoia izango da.

10. artikulua.- zehapen erregimena

1. Onuradunari, urriaren 14ko 10/1997 Foru Arauko "Laguntza eta dirulaguntzen alorreko hauste eta zigorren
araubidea” delako VII Tituluko II Kapituluan aurreikusten diren hausteetariko baten bat egiten badu, aldeaurez
zehapen espedienteari hasiera emanez, bere bitartez Zehatzeko Ahalgoa egikaritzeko Prozedurari buruzko
Araudia onartu zeneko abuztuaren 4ko 1398/1993 Errege Dekretuan xedatzen denarekin bat etorriz zehapena
jarriko da.

2. Zigorra jartzeak ez du dirulaguntza gisa behar ez den eran jasotako zenbatekoa itzultzeko betebeharrarekin

zerikusirik izango.

XEDAPEN GEHIGARRIAK

Lehena.-

Kultura saileko foru diputatuari, honako foru dekretu hau garatzeko behar diren xedapenak eman ditzan
ahalmena ematen zaio.

Bigarrena.-

Dirulaguntza hauek emateko, aurrekontuetan ezarritako muga, 1999. urtean indarrean dagoen aurrekontuko
432.99/450.203/04.02 partidaren barruan zehaztuta dagoen eta bere balikidea EHUN ETA BEROGEITA
HAMAZAZPI MILA LAUREHUN ETA HIRUROGEITA BOST KOMA HAMAZAZPI (157.465,17) EURO diren
HOGEITASEI MILIOI ETA BERREHUN MILA (26.200.000) pezetako kopuruak zehazturik egongo da.

AZKEN XEDAPENA

Foru Dekretu hau "Bizkaiko Aldizkari Ofizial"ean argitara dadineko egunean jarriko da indarrean.
Bilbon emana, 1999.eko martxoaren 9an.
Kulturako Foru Diputatua

Tomas Uribeetxebarria Maiztegi

Bizkaiko Ahaldun Nagusia

Josu Bergara Etxebarria



